
	
	
	
	

VERBALE DE DELIBERATZIONE DE SU CUSSIGÌU COMUNALE 
 

NÙMERU 45 DE SU 30/12/2019 
 

OGETU: APROVATZIONE DE SU BILANTZU DE PREVISIONE 2020-
2022 E ALLEGADOS IN RELATA.  

 
 
S’annu duamìgiadeghennoe, in die trinta, de su mese de nadale, a is 
2 de merie in sa Domo Comunale de Bauladu, cramadu dae su Sìndigu 
cun lìteras iscritas cunsignadas a norma de lege, si est reunidu in 
sessione ordinària e pùblica, de prima cunvocatzione, su Cussìgiu 
Comunale in is persones de is Sennores:  
 
Davide Corriga P Giovanni Battista Pes P 
Chiara Palmas P Anna Maria Pintus P 
Marta Dessì P Anna Matzutzi  P 
Elia Zucca  P Rita Soru  P 
Carmine Consolo P Martina Atza P 
    
 
Cussigeris chi pigant parte: nr. 10 
Cussigeris ausentes: nr. 0 
 
Partètzipat a sa reunione sa Segretària, Dott.ssa Donatella Mancosu.  
 
Su Sìndigu Dott. Davide Corriga assumet sa presidèntzia e constatadu 
su nùmeru legale de is intervènnidos pro pòdere in manera vàlida 
deliberare, decrarat aberta sa reunione.  
 
 
 
 
 
 
  



SU CUSSIGÌU COMUNALE 
 
Bidos  

• S'art. 174 de su D. Lgs. 18 de austu 2000, n. 267, chi atribuit 
a sa Giunta comunale su traballu de presentare a s'òrganu 
contziliare s'ischema de bilantzu de previsione, is allegados 
in relata e su Documentu Ùnicu de Programmatzione intro su 15 
de santandria de cada annu segundu cantu istabilidu dae su 
regulamentu de contabilidade; 

• s'art. 151 de su D. Lgs. 18 de austu 2000, n. 267, chi fissat 
a su 31 de nadale su tèrmine pro s'aprovatzione, pro parte de 
su Cussìgiu, de su bilantzu de previsione e de is allegados 
suos e chi previdet chi su tèrmine potzat èssere diferidu cun 
decretu de su Ministru de s'Internu; 

• s'art. 21 bis de su D.L. 24 de abrile 2017, n. 50 chi previdet 
dèrogas apòsitas a is lìmites de ispesa pro formatzione, 
incàrrigos de istùdiu e consulèntzia, relatziones pùblicas, 
cunvegnos e finantziamentos pro is comunos chi, a decùrrere dae 
s'esertzìtziu 2018, aprovant su bilantzu preventivu de 
s'esertzìtziu de riferimentu intro su 31 de nadale de s'annu 
in antis e chi ant respetadu in s'annu in antis su saldu tra 
intradas finales e ispesas finales de cales a s'artìculu 9 de 
sa lege 24 de nadale 2012, n. 243; 

• su Decretu Legislativu 18 de austu 2000, n. 267 chi fissat is 
printzìpios de s'ordinamentu istitutzionale, finantziàriu e 
contàbile de is entes locales; 

• su Decretu Legislativu n. 118/2011 “Disponimentos in matèria de 
armonizatzione de is sistemas contàbiles e de is ischemas de 
bilantzu de is Regiones, de is entes locales e de is organismos 
issoro”, gasi comente integradu dae su Decretu Legislativu n. 
126/2014; 

• s'art. n. 11 de su Regulamentu de Contabilidade, aprovadu cun 
delìbera contziliare n. 14 de su 24 /04/1997 chi istabilit sa 
protzedura e is tempos pro sa formatzione e aprovatzione de su 
Bilantzu de previsione; 
 

Bida sa deliberatzione de sa Giunta comunale n. 111 de su 12 /12/2019 
cun sa chi est istadu aprovadu s'ischema de Bilantzu de previsione 
pro is esertzìtzios 2020-2022, chi presentat in fatu su chi est 
essidu a campu: 



INTRADA Previsione 2020 Previsione 2021 Previsione 2022
Titolo 1 249.827,84 247.875,50 247.875,50
Titolo 2 865.091,92 865.091,92 865.091,92
Titolo 3 34.722,26 34.722,26 34.722,26
Titolo 4 110.500,00 110.500,00 110.500,00
Titolo 5 0,00 0,00 0,00
Titolo 6 0,00 0,00 0,00
Titolo 7 260.000,00 260.000,00 260.000,00
Titolo 9 411.602,68 411.602,68 411.602,68

Applicatzione Avantzu 
Presumidu 0,00 0,00 0,00

Totale 1.931.744,70 1.929.792,36 1.929.792,36
 

ISPESA Previsione 2020 Previsione 2020 Previsione 2021
Titolo 1 1.105.956,44 1.103.659,58 1.103.659,58
Titolo 2 154.185,58 154.530,10 154.530,10
Titolo 3 0,00 0,00 0,00
Titolo 4 0,00 0,00 0,00
Titolo 5 260.000,00 260.000,00 260.000,00
Titolo 7 411.602,68 411.602,68 411.602,68

Totale 1.931.744,70 1.929.792,36 1.929.792,36
 

Pigadu àutu chi 
• s'artìculu 187 de su TUEL, gasi comente naradu, disciplinat is 

modalidades de impreu de s’avantzu de amministratzione 
presumidu; 

• custu ente no at adotadu una deliberatzione pro s'aplicatzione 
de s'additzionale comunale a s'IRPEF gasi comente in is annos 
in antis; 

• non s'est protzedidu a s'adotzione de deliberatzione apòsita de 
sa Giunta comunale pro sa destinatzione de sa cuota de is 
proventos chi benint dae is santziones amministrativas in 
dinare pro àere violadu a su Còdighe de su Caminu, comente ponet 
s'art. 208, comma 4 de su D. Lgs. 285/92, in cantu sa paghidade 
de is previsiones finantziàrias in su triènniu, pares a 82,75 
èuros s’annu, non cunsentit una programmatzione realìstica de 
ispesa. Si nche bàrdiat in sede de serrada annuale de is contos 
de verificare si siat presente unu cantonamentu a tale tìtulu 
in s'avantzu de amministratzione chi bastet a tènnere una 
programmatzione de profetu pro is normas in vigore; 

 
Cunsideradu chi costituint allegadu a sa deliberatzione presente: 



• sa deliberatzione de sa Giunta comunale n. 103 de su 25/11/2019 
cun sa chi est istadu adotadu su Documentu Ùnicu de 
Programmatzione (DUP semplificadu pro is comunos cun prus pagu 
de 2000 abitantes) pro su triènniu 2020-2022; 

• sa deliberatzione de su Cussìgiu comunale n. 37 de su 12 
/12/2019 cun sa chi est istadu allegadu e deliberadu su 
Documentu Ùnicu de Programmatzione 2020-2022 DUP semplificadu 
pro is comunos cun prus pagu de 2000 abitantes; 

• sa deliberatzione de su Cussìgiu comunale n. 15 de su 17 
/06/2019 cun sa chi est istadu aprovadu su Torracontu de sa 
gestione a s'esertzìtziu finantziàriu 2018, dae su chi istupat 
unu resurtadu de amministratzione de € 1.609.451,92; 

• sa deliberatzione pròpia n. 40 de su 12/12/2019 cun sa chi s'est 
provìdidu a sa cunfirma de is alìcuotas in vigore IMU pro su 
2020; 

• sa deliberatzione pròpia n. 41 in data 12/12/2019 cun sa chi 
s'est provìdidu a sa cunfirma de s'aplicatzione de sa TASI cun 
alìcuota 0 (zero) fintzas pro su 2020; 

• sa deliberatzione pròpia n. 43 in data 12.12.2019 cun sa chi 
s'est provìdidu a su determinu de is tarifas TARI pro su 2020; 

• sa deliberatzione de sa Giunta comunale n. 100 de su 2 5/11/2019 
cun sa chi s'est procuradu determinare is tassos de cobertura 
in pertzentuale de su costu de is servìtzios a dimanda 
individuale bàlidos pro su 2020; 

• sa deliberatzione de sa Giunta Comunale n. 96 in data 
25.11.2019, cun sa chi sunt istadas cunfirmadas pro s'annu 2020 
is tarifas de s'imposta comunale in sa publitzidade e de su 
diritu in is apicaduras pùblicas, de is chi a su Capu I de su 
D.Lgs. n. 507/1993, aplicadas in s'esertzìtziu 2019; 

• sa deliberatzione desa Giunta Comunale n. 97 in data 25.11.2019, 
cun sa chi sunt istadas cunfirmadas pro s'annu 2020 is tarifas 
de s'imposta ocupatzione ispàtzios e àreas pùblicas, de chi a 
su Capu II de su D.Lgs. n. 507/1993, aplicadas in s'esertzìtziu 
2019; 

• sa deliberatzione de sa Giunta comunale n. 105 de su 25 /11/2019 
cun sa chi est istadu aprovadu su pianu de is atziones positivas 
pro is oportunidades pares pro s'art. 48 de su D.Lgs..  n.198 
de su 11 de abrile 2006; 

• sa deliberatzione de sa Giunta comunale n.99 de su 2 5.11.2019 
cun sa chi est istadu aprovadu su pianu triennale de 
ratzionalizatzione e ricualificatzione de s'ispesa. Triènniu 
2020/2022; 

• sa deliberatzione de sa Giunta comunale n.102 de su 25 /11/2019 
cun sa chisunt istados adotados su Programma triennale de is 



òperas pùblicas 2020-2022 e s'Elencu annuale de is traballos 
pùblicos 2020; 

• sa deliberatzione de sa Giunta comunale n. 86 de su 2 5/11/2019, 
cun sa chi est istadu adotadu s'ischema de su programma biennale 
pro leare benes e servìtzios 2020-2021 ex artìculu 21 de su 
decretu legislativu n. 50/2016; 

• sa deliberatzione de sa Giunta comunale n.95 de su 25.11.2019 
cun sa chi est istadu aprovadu su Pianu Triennale 2020-2022 de 
is bisòngios de personale (PTFP); 

• sa deliberatzione de su Cussìgiu comunale n.42 in data 
12.12.2019 cun sa chi est istadu adotadu su Programma pro su 
cumandu de incàrrigos de collaboratzione pro s'esertzìtziu 
2020, comente ponet in s'art. 3, comma 55 de sa Lege n. 
244/2007, gasi comente modificada dae s'art. 46 de su D.L. 
112/2008; 

• sa deliberatzione de su Cussìgiu comunale n.38 in data 
12.12.2019 cun sa chi est istadu adotadu, cunforma a is 
disponimentos de s'art. 58 de su D.L. n. 112/2008, cunvertidu 
cun L. n. 133/2008, su Pianu de is alienatziones e 
valorizatziones patrimoniales pro su triènniu 2020-2022; 

• sa deliberatzione de su Cussìgiu comunale n. 39 in data 
12.12.2019 cun sa chi s'est dadu àutu chi in custu comunu a oe 
no esistent àreas e fràigos de destinare a sa residèntzia, a 
is fainas produtivas e tertziàrias chi ant a pòdere èssere 
tzèdidas in propiedades o diritu de superfìtzie e chi duncas 
no est netzessàriu istabilire pro s'annu 2020 su prètziu de 
tzèdida pro àreas e fràigos de destinare a sa residèntzia, a 
is fainas produtivas e tertziàrias; 

 
Rilevadu chi, pro s'art. 11, comma 3, de su d.Lgs. n. 118/2011 a su 
bilantzu de previsione resurtant allegados fintzas is documentos in 
fatu: 

a)  sa nota integrativa a su bilantzu cun s'indicu: 
• de su datu de su presuntu resurtadu de amministratzione 2019; 

• s'atestatzione de su ricursu mancadu in su triènniu 2020/2022 
a s'indepidamentu pro su finantziamentu de is ispesas de 
investimentu; 

• su prospetu chi pertocat sa cumpositzione de su fundu 
crèditos de esigibilidade durita pro cada unu de is 
esertzìtzios cunsiderados in su bilantzu de previsione; 

b) s'allegadu chi pertocat sa cumpositzione, pro missiones e 
programmas, de su fundu pluriennale vinculadu pro cada unu de 
is esertzìtzios cunsiderados in su bilantzu de previsione; 

c) sa relatzione de su revisore de is contos; 



 
Dadu àutu in prus chi: 

• pro s'art. 165, c. 7 de s'allegadu Decretu legislativu 18 de 
austu 2000 n. 267, comente prima boghe de s'intrada de is 
ischemas de bilantzu est insertadu su fundu pluriennale 
vinculadu, mentras in ispesa su fundu pluriennale est inclùdidu 
in is sìngulos istantziamentos de su bilantzu etotu; 

• is previsiones de bilantzu sunt coerentes cun is disponimentos 
de chi a su Decretu lege n. 78/2010 cunvertidu cun Lege 
122/2010 pro su chi pertocat sa ridutzione de is costos de is 
aparatos amministrativos e is ridutziones de ispesa in cue 
prevìdidas; 

• pro s'art. 3 comma 56 de sa L. n. 244/2007, gasi comente 
modificadu dae s'art. 46, comma 3, de su D.L. 112/2008, su 
lìmite màssimu de s'ispesa annuale 20209 pro incàrrigos de 
collaboratzione est fissadu in € 0,00; 

• is documentos de programmatzione de s'Ente sunt istados 
redatzionados cunforma a is printzìpios de is artt. 4 e 5 de 
su D. Lgs. n. 150/2009 e sunt coerentes cun is fases de su 
tziclu de gestione de s'esecutzione; 

• in data 18/12/2019, protocollu ente n. 6809 de su 19/12/2019, 
is Revisore de is contos at espressadu parre in favore in sa 
proposta de Bilantzu de previsione 2020-2022 e allegados a 
probe, pro s'art. 239 de su Decretu Legislativu 18 de austu 
2000, n. 267; 

 
De pigare àutu puru chi: 

• is indiritzos internet de chi a s'art.172, comma 1, lett.a) de 
su D.lgs. 267/2000 agiornadu a su decretu legislativu 23 de 
làmpadas 2011, n.118, e mudas imbenientes, sunt in fatu: 

1. www.comune.bauladu.or.it  (setzione amministratzione 
trasparente – bilantzos) 

2. www.unionemontiferrusinis.it  (setzione amministrativa – 
delìberas); 

3. www.abbanoa.it  (setzione sotziedade trasparente – bilantzos); 
• su prètziu de bèndida de is àreas e de is lòculos de campusantu 

est cuddu deliberadu dae sa Giunta Munitzipale cun àutu n. 64 
de su 12.09.06; 

• is tarifas aplicadas pro s'impreu de is terras comunales sunt 
cussas determinadas cun deliberatzione de sa Giunta Comunale 
n. 81 de su 9 de santugaine 2003; 

• s'indennidade de funtzione mensile de su sìndigu, de su vitze-
sìndigu, de is assessores comunales e is gettoni de presèntzia 
de is cussigeris comunales a oe benint determinados in 



riferimentu a is importos chi currispondent a sa classe 
demogràfica de apartenèntzia aporridos in sa tabella A de su 
D.M. 27 de abrile 1998, n. 119, e cun s'aplicatzione de sa 
ridutzione de su 10% de chi a s'art.1, comma 54, de sa lege 
266/2005. Est istadu cunfirmadu puru pro su triènniu 2020/2022 
cantu acollidu dae sa Giunta Comunale cun deliberatzione n. 40 
de su 25.02.2019 in mèritu a su Regulamentu n. 9 aprovadu dae 
su Cussìgiu Regionale de sa Sardigna chi tenet a ogetu 
“Regulamentu de atuatzione de s'artìculu 73 de sa lege regionale 
4 freàrgiu 2016, n. 2 (Riòrdinu de su sistema de is autonomias 
locales de sa Sardigna) in matèria de òneres connètidos a 
s'esertzìtziu de is funtziones eletivas”, determinende pro is 
funtziones de Sìndigu una torrada forfetària mensile pro su 
pagamentu de is ispesas a pitzu de s'esertzìtziu de su mandadu 
eletivu in sa medida de su 50% de sa summa intrea de 
s'indennidade atribuìbile a tìtulu de torrada forfetària e pro 
is funtziones de is àteros Assessores Comunales una torrada 
forfetària mensile cumplessivu non superiore a sa torrada 
atribuida a su Sìndigu, divididu in partes uguales; 

• s'indennidade de resurtadu de currispòndere a is positziones 
organizativas benit cunfirmada in sa pertzentuale de su 25% 
contada in s'indennidade coberada cada annu dae is tres àreas 
comente aporridu a suta: 
-àrea finantziària èuros 430,3813 mensilidade 
-àrea amministrativa èuros 430,3813 mensilidade 
-àrea tècnica èuros 516.4613 mensilidade 

• pro cantu a is interventos de cales a sa L.R. 19/1997 benint 
destinadas a su tratamentu econòmicu atzessòriu de su personale 
in su bilantzu de previsione 2020-2022 risursas cumplessivas 
pro cada annualidade pares a èuros 1.954,58; 

• non sunt istados programmados achistos de veturas; 
 

Fatu riferimentu, in prus, a 
• s'artìculu 151 comma 1 de su decretu legislativu n. 267/2000 

(TUEL), gasi comente naradu, chi resat: 

“Is entes locales ispirant sa gestione pròpia a su printzìpiu de 
sa programmatzione. A tale fine presentant su Documentu ùnicu de 
programmatzione intro su 31 de trìulas de cada annu e delìberant 
su bilantzu de previsione finantziàriu intro su 31 de nadale, 
referidos a un'orizonte temporale a su mancu triennale”; 

• s'artìculu 170, comma 1, de su TUEL chi narat in prus: 

“Intro su 15 de santandria de cada annu, cun s'ischema de 
delìbera de su bilantzu de previsione finantziàriu, sa 



Giunta presentat a su Cussìgiu sa nota de agiornamentu de 
su Documentu ùnicu de programmatzione […]” 

• s'artìculu 174, comma 1, de su TUEL, gasi comente modificadu 
dae s'art. 9-bis de su decretu lege n. 113/2016 (cunvertidu cun 
mudas de sa lege n. 160/2016) chi narat in prus: 

“S'ischema de bilantzu de previsione, finantziàriu e su 
Documentu ùnicu de programmatzione sunt dispostos dae 
s'òrganu esecutivu e dae custu presentados a s'òrganu 
contziliare cun is allegados intro su 15 de santandria de 
cada annu segundu cantu istabilidu dae su regulamentu de 
contabilidade”; 

 
Bidu su prospetu de chi a s'allegadu C) cun su chi sunt istados 
individuados is lìmites de ispesa pro su triènniu 2019-2021 pro 
s'artìculu 6, commas 7, 8, 9 e 13 de su DL 78/2010 e dae s'artìculu 
27, comma 1, de su DL n. 112/2008; 
 
Averiguadu chi còpia de s'ischema de bilantzu de previsione 2020-
2022 cun totus is allegados est istada posta a disponimentu de is 
cussigeris comunales in su respetu de is tempos e de is modalidades 
prevìdidas dae su regulamentu comunale de contabilidade in vigore; 
 
Achiridu su parre in favore, allegadu a su provedimentu presente, 
de su Responsàbile de Ragioneria ex artt. 49 e 147-bis de su D. Lgs. 
n. 267/2000 e mudas e integratziones imbenientes; 
 
Achiridos puru su vistu de su Responsàbile de su Protzedimentu Ara 
Francesca chi at propostu su provedimentu presente; 

 
DELÌBERAT 

 
De aprovare pro s'art. 174, comma 3, de su d.Lgs. n. 267/2000 e de 
is artìculos 10 e 11 de su d.Lgs. n. 118/2011, su bilantzu de 
previsione finantziàriu 2020-2022, redatadu segundu s'ischema all. 
9 a su d.Lgs. n. 118/2011, gasi comente resurtat dae s'allegadu A) 
a sa presente deliberatzione cale parte integrante e sustantziale, 
dende àutu chi presentat in fatu su chi nde resurtat: 

 



INTRADA Previsione 2020 Previsione 2021 Previsione 2022
Titolo 1 249.827,84 247.875,50 247.875,50
Titolo 2 865.091,92 865.091,92 865.091,92
Titolo 3 34.722,26 34.722,26 34.722,26
Titolo 4 110.500,00 110.500,00 110.500,00
Titolo 5 0,00 0,00 0,00
Titolo 6 0,00 0,00 0,00
Titolo 7 260.000,00 260.000,00 260.000,00
Titolo 9 411.602,68 411.602,68 411.602,68

Aplicatzione Avantzu 
Presumidu 0,00 0,00 0,00

Totale 1.931.744,70 1.929.792,36 1.929.792,36
 

ISPESA Previsione 2020 Previsione 2020 Previsione 2021
Titolo 1 1.105.956,44 1.103.659,58 1.103.659,58
Titolo 2 154.185,58 154.530,10 154.530,10
Titolo 3 0,00 0,00 0,00
Titolo 4 0,00 0,00 0,00
Titolo 5 260.000,00 260.000,00 260.000,00
Titolo 7 411.602,68 411.602,68 411.602,68

Totale 1.931.744,70 1.929.792,36 1.929.792,36
 

De dare àutu chi is echilìbrios finales de bilantzu sunt cussos de 
chi a s’allegadu B) a sa deliberatzione presente. 
 
De dare àutu puru chi: 

• pro cantu a is interventos de cales a sa L.R. 19/1997 benint 
dispostas pro su tratamentu econòmicu atzessòriu de su 
personale in su bilantzu de previsione  2020-2022 risursas 
cumplessivas pro cada annualidade pares a èuros 1.954,58; 

• s'indennidade de funtzione mensile de su sìndigu, de su vitze-
sìndigu, de is assessores comunales e is getones de presèntzia 
de is cussigeris comunales a oe benint determinados in 
riferimentu a is importos chi currispondent a sa classe 
demogràfica de apartenèntzia aporridos in sa tabella A de su 
D.M. 27 de abrile 1998, n. 119, e cun s'aplicatzione de sa 
ridutzione de su 10% de chi a s'art.1, comma 54, de sa lege 
266/2005. Est istadu cunfirmadu puru pro su triènniu 2020/2022 
cantu acollidu dae sa Giunta Comunale cun deliberatzione n. 40 
de su 25.02.2019 in mèritu a su Regulamentu n. 9 aprovadu dae 
su Cussìgiu Regionale de sa Sardigna chi tenet a ogetu 
“Regulamentu de atuatzione de s'artìculu 73 de sa lege 
regionale 4 freàrgiu 2016, n. 2 (Riòrdinu de su sistema de is 



autonomias locales de sa Sardigna) in matèria de òneres a probe 
de s'esertzìtziu de is funtziones eletivas”, determinende pro 
is funtziones de Sìndigu una torrada forfetària mensile pro su 
pagamentu de is ispesas connètidas a s'esertzìtziu de su 
mandadu eletivu in sa medida de su 50% de totu s'ammontare de 
s'indennidade atribuìbile a tìtulu de torrada forfetària e pro 
is funtziones de is àteros Assessores Comunales una torrada 
forfetària mensile cumplessivu non superiore a sa torrada 
atribuida a su Sìndigu, divididu in partes uguales; 

• no est istadu adotadu su pianu de is òperas pùblicas ca non 
sunt dispostas in sa programmatzione triennale òperas de 
importu superiore a is 100.000,00 èuros; 

• su programma de is achistos de benes e servìtzios pro su biennio 
2020-2022 non benit adotadu in cantu non sunt istadas 
programmadas ispesas a tale tìtulu de importu superiore a 
40.000,00 èuros; 

• s'indennidade de resurtadu de currispòndere a is positziones 
organizativas benit cunfirmada in sa pertzentuale de su 25% 
contada in s'indennidade a oe coberada dae is tres àreas comente 
benit in fatu: 
-àrea finantziària èuros 430,3813 mensilidade 
-àrea amministrativa èuros 430,3813 mensilidade 
-àrea tècnica èuros 516,4613 mensilidade; 

• de determinare is lìmites de ispesa in su triènniu 2020/2022 
prevìdidos dae s'artìculu 6, commI 7, 8, 9 e 13 de su DL 78/2010 
e de s'artìculu 27, comma 1, de su DL n. 112/2008 pro: 
-istùdias e incàrrigos de consulèntzia e collaboratziones 
coordinadas e continuadas 
-relatziones pùblicas, cunvegnos, mustras, publitzidades e 
rapresentàntzia 
-finantziamentos 
-missiones 
-faina esclusiva de formatzione 
-mantenidura, nolègiu e esertzìtziu de veturas e achistu de 
taxi comente resurtat in s'allegadu C) a sa deliberatzione; 

• de dare àutu puru chi non sunt istados programmados achistos 
de veturas; 

• is cuadros de is resùmenes sunt parte integrante de su 
bilantzu; 

• su bilantzu serrat in parègiu finantziàriu cumplessivu 
(art. 162 de su D. Lgs. n.267/2000); 

• su bilantzu de previsione est acumpangiadu dae is allegados 
prevìdidos dae s'artìculu 11, comma 3 de su Decretu 
legislativu n. 118/2011; 



• in sa redatzione de su bilantzu in aprovatzione, s'est tentu 
contu de is deliberatziones de su Cussìgiu comunale 
assùmidas in matèria de alìcuotas e tarifas, comente fatu 
riferimentu in premissa; 

• in data 18/12/2019, protocollu ente n.6809 de su 
19/12/2019, su Revisore de is contos at espressadu parre in 
favore in sa proposta de Bilantzu de previsione 2020-2022 
e allegados a probe, pro s'art 239 de su Decretu Legislativu 
18 de austu 2000, n. 267; 

• in su presente àutu sunt istados achiridos is parres in 
òrdine a sa regularidade tècnica e contàbile, prevìdidos 
dae s'art. 49 de su D. Lgs. 18 de austu 2000, n. 267. 

 
De imbiare sa deliberatzione presente, esecutiva pro lege, a su 
tesoreri comunale, pro s'art. 216, comma 1 de su d.Lgs. n. 267/2000. 

 
De publicare in su situ internet is datos a probe a su bilantzu de 
previsione in forma sintètica, agregada e semplificada, pro su DPCM 
22 de cabudanni 2014. 
 
De trasmìtere is datos de su bilantzu a sa Banca datos de sa pùblica 
amministratzione (BDAP), pro su DM 12 de maju 2016. 
 
De decrarare s'àutu presente esecutàbile deretu, bidu s'apretu de 
nde dare esecutzione immediata, pro is efetos de s'artìculu 134, 
comma 4, de su decretu legislativu n°267 de su 18.08.2000 e mudas e 
integratziones imbenientes. 
 
 
  



Parre a subra de sa proposta: in òrdine a sa regularidade 
tècnica pro s'art. 49, comma primu, de su Decretu Legislativu 
267/2000 e cambiamentos e integratziones sutzessivos. 	
 

Sa Responsàbile de su Servìtziu 
F.du Francesca Ara 

 
	
Parre a subra de sa proposta: in òrdine a sa regularidade 
contàbile pro s'art. 49, comma primu, Decretu Legislativu 
267/2000 e cambiamentos e integratziones sutzessivos.   
 

Sa Responsàbile de su Servìtziu 
F.du Francesca Ara 

 
 
Su verbale benit sutascritu gasi	
 

 
      Su Sìndigu Sa Segretària Comunale  
F.du Dott. Davide Corriga     F.du Dott.ssa Donatella Mancosu 
 
 

 
 

ATESTADU DE PUBLICATZIONE	
 	
S'atestat chi còpia de sa deliberatzione est publicada in su 
situ istitutzionale de su Comunu, atzessìbile a su pùblicu, 
pro s'art. 32, comma 1, de sa Lege 69 de su 18/06/2009, 
partinde dae su 19/08/2019, pro abarrare bìndighi dies 
consecutivas, e in manera cuntestuale comunicada a is Grupos 
Consiliares. 	
 
Su 03/01/2020  

 Sa Segretària Comunale 	
  F.du Dott.ssa Donatella Mancosu 

	
 

 
Còpia cunforme a s'originale pro impreu amministrativu 	
 
Su 03/01/2020  

Su Missu Notificatore 
  F.du Dott. Paolo Carta  


